
XIZMATLAR SOHASINI RIVOJLANTIRISHDA INNOVATSION 

FAOLIYATINI BOSHQARISH MEXANIZMLARI 

 

Djurayeva Dilnoza Davron qizi 

Buxoro davlat universiteti ilmiy tadqiqotchisi 

 

Annotatsiya: Bugungi kunda servis va xizmatlar sohasi iqtisodiyotning muhim 

tarmoqlaridan biri hisoblanadi. Davlat tomonidan qo’llab quvvatlash siyosatini amalga 

oshirish, mamlakatimizda xizmat ko’rsatish sohasini rivojlantirishni rag’batlantirish 

hisobiga ijobiy natijalarga erishildi. Xizmat ko’rsatish sohasini har tomonlama 

rivojlantirish iqtisodiyotni barqaror rivojlantirish, aholi bandligini ta’minlash va aholi 

turmush  darajasini oshirishning dolzarb masalasidir.  

Kalit so’zlar: Xizmat ko’rsatish, barqarorlik, mexanizm, innovatsiya, xizmat, 

iqtisodiyot, aholi bandligi,rag’bat, ehtiyoj, soha, 

 

         Hozirgi  sharoitda xizmat ko’rsatish sohasi jamiyat ehtiyojlarini qondirishda 

hal qiluvchi rol o’ynaydi. Xizmat ko’rsatish sohasini rivojlantirish  va jamiyat 

ehtiyojlarini qondirishda uning samaradorligini oshirish  innovatsiyalar bilan bevosita 

bog’liqdir. Shuningdek xizmat ko’rsatish sohasini rivojlantirishning asosiy 

ko’rsatkichlaridan biri bu xizmatlarning raqobatbardoshliligi bo’lib, bu har bir xizmat 

ko’rsatish korxonasida innovatsion faoliyat darajasi bilan bog’liq.  Qayerda yangilik, 

yangi tartibda ish oib borilsa, o’sha yerda o’sish , rivojlanish, bir xillikdan  voz 

kechiladi. Innovatsion faoliyat zamonaviy iqtisodiyotning   murakkab biznes mexanizmi 

bo’lib, unda tijorat, sanoat, axborot va moliyaviy tomondan turli xil tarkibiy elementlari 

o’zaro ta’sir qiladi, uning muvaffaqiyatli ishlashi uchun mintaqalar, tarmoqlar, 

korxonalar va jamiyat manfaatlarini hisobga oladigan o’zgarishlar zarur. Xizmatlar 

sohasida  innovatsion faoliyatni  jadallashtirish  bu bevosita u yerdagi boshqaruv 

tizimiga ham bog’liq bo’lib, innovatsion menejment degan yangi  tushunchaga duch 

kelamiz. Innovatsion menejment bu boshqaruvni yangicha usulda tashkil etish 

tushuniladi. Yangicha  innovatsion menejmentga asoslangan iqtisodiy o’zgarishlarning 

natijalari, real iqtisodiy tarkibni shakllantiradi va faqat moddiy ishlab chiqarish  bilan 

munosabatlar tizimi orqali  xizmat ko’rsatish sohasidagi  har bir korxonaning ishlashi, 

o’sishini ta’minlashga yordam beradi. Xizmat ko’rsatishda innovatsion faoliyatning  

asosiy maqsadi innovatsion biznes bo’lib, u  menejment obyekti sifatida paydo bo’ladi 

va iqtisodiyotni samarali o’zgaririshlarni amalga oshirish uchun zamin yaratadi  va 

rivojlantiradi.[2] Shu bilan birga amaliyot shuni ko’rsatadiki , xizmat ko’rsatish 

sohasidagi yangiliklar, ayniqsa kichik va o’rta  biznesda yaxshi rivojlanmagan va 

nafaqat korxonalarni ularni amalga oshirish uchun yetarli mablag’lari yo’qligi, balki 

tadbirkorlik tuzilmalari xodimlari qoida tariqasida innovatsiyalardan foydalanishga 

qiziqmasliklari va ularni texnik, iqtisodiy, ijtimoiy yangiliklarning uzluksiz zanjiri 

sifatida qabul qilinmasliklari sababli bunday holatlar kuzatilmoqda. Buni oldini olish 

uchun  bugungi kunda keng ko’lamli sanoat yutuqlaridan,ilmiy texnologik resurslardan 

va  malakali xodimlarga muhtojlik seziladi. Agar shu muammolar o’z yechimini topsa, 

iqtisodiy o’sish  ta’minlanadi. Buning uchun  xizmat ko’rsatish sohasining innovatsion 

rivojlanishi iqtisodiy o’sishning kuchli manbasiga aylanishi kerak. Bu sanoatdagi 

texnologik yangiliklardan ham muhimroq.  

   Xizmat ko’rsatish sohasidagi yangilik bu- iste’molchilarning  ehtiyojlarini yanada 

samarali qondirishga qodir bo’lgan faoliyat natijasi . Xizmat ko’rsatishning yangi yoki 

sezilarli darajada takomillashtirilgan usullarni ishlab chiqish va amalga oshirish yangi 

mablag’ning qariyb yarmini tashkil etadi. Tashkiliy va marketing yangiliklari juda kam 

uchraydi. Bu mantiqan to’g’ri, chunki so’nggi yillarda xizmatlar sohasida ishlaydigan 

kompaniyalarning asosiy maqsadi ularning bozor ulushini va mijozlar bazasini 

kengaytirishdan iborat. [1] Menejment sohasidagi innovatsiyalar inson resurslari, 

texnologiyalari, moliyaviy oqimlar va axborotlarni boshqalar uchun yangi prinsiplarni 

qabul qilishni anglatadi. Dunyoda innovatsion g’oyalarga asoslangan boshqaruvning 

yangi modellari doimo paydo bo’lib kelmoqda va aksariyat kompaniyalarda ushbu 

malumotlar oqimini boshqarish uchun vaqt yo’q. Shu sababli  menejment sohasida 

o’zgarishlarni kiritish ko’pincha tabiatan tinimsizdir va ko’p jihatdan rahbarning 

shaxsiyati bilan bog’liq. Dunyo tajribasi shuni ko'rsatmoqdaki, xizmatlar sohasining 

o'sishi, zamonaviy iqtisodiyotni rivojlantirishning muhim yo'nalishlaridan biri 

hisoblanadi. Ta'kidlash joizki, rivojlangan davlatlarda xizmatlarining ulushi yalpi ichki 

mahsulot (YAIM) ning 2/3 dan 3/4 gachani tashkil qiladi. Shu bilan birga, xizmat 

ko'rsatish sohasining barqaror o'sishi aholi bandligi darajasiga keskin ta'sir 

ko'rsatmoqda. 

Xizmatlar sohasida innovatsiyalarni rivojlantirishda innovatsion infratuzilmani 

shakllantirish mexanizmi quyidagi tamoyillarga asoslangan bo’lishi lozim: 

- yuqori qo’shilgan qiymatli, yuksak, texnologiyaga asoslangan, raqobatbardosh 

innovatsion xizmat ko’rsatishni tashkil qilish, bunda asosiy e’tiborni mavjud ilmiy-

tadqiqot muassalari, sanoat korxonalari va kredit moliya tashkilotlariga qaratish; 

 Innovatsion loyihalarni amalga oshirish bilan bog’liq hatti harakatlarni 

muvofiqlashtirishni va barqaror o’zaro aloqalarni ta’minlovchi infratuzilma 

obyektlarining yaxlit majmuasini barpo etish. 

Bizning fikrimizcha, xizmatlar sohasida innovatsion faoliyatini boshqarish usuli bu 

boshqaruvchi tizimining boshqaruv obyektiga ta’sir ko’rsatib, u o’z ichiga 

innovatsiyalarni, innovatsion jarayonni va innovatsiyalarni sotish munosabatlarini oladi. 

Innovatsiyalarning asosiy mohiyati har doim ularga qo’yiladigan investitsiyalarning 

harakati bilan bog’liqdir. Shu sababli, xizmatlar sohasi innovatsion faoliyatini 

boshqarishning barcha usullari bozorda innovatsiyarning harakatlanishi jarayonida 

yuzaga keladigan pul munosabatlariga asoslanadi. Demak, xizmatlar sohasi innovatsion 

faoliyati, boshqarish usullarining umumiy mazmuni bo’lib, bir tomondan innovatsiyani 

ishlab chiqaruvchi yoki sotuvchi o’rtasida yuzaga keladigan pul munosabatlarining 

innovatsiyaga ta’siri hisoblansa, boshqa tomondan, ushbu innovatsiyaning xaridori 

o’rtasida yuzaga keladigan pul munosabatlarining innovatsiyaga ta’siri hisoblanadi.  

Xizmatlar sohasi innovatsion faoliyatini boshqarish usullarining ta’siri 

yangiliklarni ishlab chiqarish yoki sotish sohasiga yo’naltirilishi mumkin. Ushbu 

yo’nalishlar innovatsion jarayonning strukturasini belgilaydi. Xizmatlar sohasi 

innovatsion faoliyatini boshqarish usullarini quyidagi guruhlarga bo’lish mumkin: faqat 

innovatsiyani ishlab chiqarishga ta’sir ko’rsatadigan usullar; innovatsiyani ishlab 

chiqarishga, ham uni sotish, oldinga siljitish va tarqatishga ta’sir ko’rsatadigan usullar; 

faqat innovatsiyani sotish va tarqatishga ta’sir ko’rsatadigan usullar. Xizmatlar sohasi 

innovatsion faoliyatini boshqarish usullarining ikkinchi guruhi innovatsiya reinjeneringi 

va brend strategiya kabi usullarni qamrab oladi.  

Innovatsiya muhitining bugungi ahvoli qisqa muddatlarda xizmatlar sohasining 

innovatsion darajasini oshirishga imkon bermaydi. Shu sababli uni rivojlantirish uchun 

davlatning qo’llab quvvatlanishi zarur. Demak davlat tomonidan xizmatlar sohasi 

subyektlariga innovatsion g’oya, hamda yuqori texnologiyalarni joriy qilishda ko’proq 

imtiyoz berilishi innovatsiyalarni xizmatlar sohasidagi natijasi yuqori texnologiyalarni 

joriy qilishda ko’proq imtiyoz berilishi innovatsiyalarni xizmatlar sohasidagi natijasi 

yuqori samara beradi.  

Mamlakatimizda xizmatlar sohasining innovatsion faoliyatini rivojlantirish uchun 

bir qator muhim vazifalarni amalga oshirish zarur. Bulardan, birinchisi  xizmatlar 

sohasining ilmiy texnikaviy axborotdan foydalanishdagi yuqori transaksion xarajatlarni 

kamaytirish; ikkinchidan, biznesga xizmat ko’rsatuvchi infratuzilma tizimini yaxshilash; 

uchinchidan; xizmatlar sohasi subyektlari innovatsion faoliyatining samarasini oshirish 

borasida innovatsion marketingni keng tatbiq etish 

Agarda biz zamonaviy,  ilg’or va tejamkor texnologiyalardan tovarlarning yuqori 

sifati va iste’mol xusiyatlarini ta’minlashga xizmat qiladigan innovatsion texnika va 

texnologiyani yaratish tizimini joriy etsak sifatli mahsulotlarni ishlab chiqarishni yanada 

kuchaytirishga erishishimiz mumkin. 

 

Foydalanilgan adabiyotlar ro’yxati: 

